
				এই পাতাটির মুদ্রণ সংশোধন করা প্রয়োজন। 
( 8 ) {J१८६३ ९:
প্রকাশ করিলেন। পঞ্চমে-একদিন মহাপ্ৰভু নিত্যানন্দকে ব্যাসপূজা করিবার জন্য ইঙ্গিত করিলে নিত্যানন্দের ইচ্ছাক্রমে শ্ৰীবাসগৃহে ব্যাসপুজার আয়োজন হইল। ব্যাসপূজার অধিবাস-কীৰ্ত্তনে মহাপ্ৰভু বলদেবাবেশে নিত্যানন্দের বলদেব স্বরূপ প্ৰদৰ্শন করিলেন এবং “নাড়া নাড়া’ বলিয়! শ্ৰীঅদ্বৈতকে আহবানছলে নিজ অবতারমন্ম প্ৰকাশ করিলেন। পরদিবসে নিত্যানন্দ ব্যাসপূজা করিতে গিয়া অর্ঘ্যমালা মহাপ্রভুর মস্তকেই অর্পণ করিলে মহাপ্ৰভু তৎক্ষণাৎ নিত্যানন্দকে বা ষড়ভুজরূপ প্ৰদৰ্শন করিলেন। ষষ্ঠে-একদিন মহাপ্ৰভু ঈশ্বর আবেশে নিজ প্ৰকাশবাৰ্ত্তা, নিত্যানন্দের আগমনংবাদ এবং পুজোপকরণসহ সস্ত্রীক অদ্বৈতের মহাপ্রভুর নিকট আসিবার আদেশ জ্ঞাপনাৰ্থ শ্ৰী রামই পণ্ডিতকে অদ্বৈত সমীপে প্রেরণ করেন। অদ্বৈতাচাৰ্য্য আসিয়া মহাপ্ৰভুর পরীক্ষার্থ গুপ্তভাবে নন্দনাচাৰ্য্যের গৃহে অবস্থান করিলে সর্বান্তৰ্যামী মহাপ্ৰভু তাহ। সর্বসমক্ষে প্ৰকাশ করিয়া শ্ৰীঅদ্বৈতকে নিজ-যমীপে আনাইলেন। মহাপ্রভুর আদেশ-ক্ৰমে শ্ৰীঅদ্বৈতপ্ৰভু যথাবিধি পঞ্চোপচারে মহাপ্রভুর অৰ্চন করিয়া ‘নমো ব্রহ্মণ্যদেবায়’ শ্লোকে প্ৰণাম করিলেন। মহাপ্ৰভু অদ্বৈতের প্রার্থনানুসারে বিদ্যা-ধন-কুলাদি-মদমত্ত বৈষ্ণব-নিন্দুক ব্যতীত স্ত্ৰী-শূদ্র-মর্থ্যাদি সকলকেই এহ্মাদিরও দুর্লভ কৃষ্ণপ্ৰেম প্রদানের প্রতিশ্রুতি বর দান করিলেন । সপ্তমে-শ্ৰীনিত্যানন্দ প্ৰভু শ্ৰীবাস-গৃহে অবস্থান করিতে লাগিলেন। শ্ৰীবাস পত্নী মালিনীদেবী নিত্যানন্দকে নিজ-পুত্র-ভাবে সেবা করিতেন। একদিন মহাপ্ৰভু তদীয় প্রিয় পার্ষদ । পুণ্ডৱীক বিদ্যানিধির নাম লইয়া ক্ৰন্দন করিলেন। কিছুদিন পরে বিস্তানিধি নবদ্বীপে আগমন করিলে একদা মুকুন্দদত্ত গদাধর পণ্ডিতকে বিদ্যানিধিব নিকট লইয়া গেলেন । বিদ্যানিধির ভোগ বিলাস-অভিনয় দর্শনে গদাধরের সংশয় জন্মিল। পরে বিদ্যানিধির অদ্ভুত প্ৰেম-প্রভাব দর্শনে নিজকে অপরাধী বিচার করিয়া মতা প্রভুর অনুমতিক্রমে বিদ্যানিধির নিকট দীক্ষা গ্ৰহণ করিয়া গদাধর নিজ অপরাধ ক্ষালন করিলেন। অষ্টমে-নিত্যানন্দের প্রতি শ্ৰীবাসের আন্তরিক ভাব পরীক্ষার্থ মহাপ্ৰভু নিত্যানন্দের কিছু নিন্দ করিলে তদুত্তরে নিত্যানন্দের এবং সরুত্ব একদিন মাত্ৰ গোরসেবকেরও প্রতি শ্ৰীবাসের নিষ্ঠার কথা শুনিয়া মহাপ্ৰভু শ্ৰীবাসকে তদীয় গৃহে অচলা লক্ষ্মীর ও তাঁহার গৃহের কুকুরবিড়ালাদিরও অচলা ভক্তির বরদান কবিলেন । একদা শচীদেবী স্বপ্নে গৌর-নিত্যানন্দের বিষ্ণুমন্দিরে প্রবেশপূৰ্ব্বক অদ্ভুতলীলা দর্শন করিলেন। মহা প্ৰভু এক শিবগায়নকে শিবমূৰ্ত্তিতে তাহার স্কন্ধে আরোহণ করিয়া কৃপা করিলেন । মহাপ্রভূর ইচ্ছাক্রমে প্রতিরাত্রে শ্ৰীবাস-মন্দিরে শুধু পারিষদগণ লইয়ু সংকীৰ্ত্তন বিলাস আরম্ভ হইল। একদিন শ্ৰীহরিবাসরে শ্ৰীবাস-অঙ্গনে গৃহদ্বার বন্ধ পূর্বক প্ৰত্যুষে বিবিধ সম্প্রদায়ে অষ্টপ্রহরব্যাপি কীৰ্ত্তন আরম্ভ কবিয়া মহাপ্রভুর শুভ নৃত্য আরম্ভ হইল। প্রহরেক রাত্ৰি থাকিতে মহাপ্ৰভু শালগ্ৰামসকল ক্রোড়ে করিয়া বিষ্ণুখট্টায় আরোহণপূর্বক নিজ-তত্ত্ব প্রকাশ করিয়া ভক্তগণের প্রদত্ত যাবতীয় উপহার ভক্ষণ করিলেন। নবমে—একদিন মতা প্ৰভু শ্ৰীবাসভবনে মহাপ্ৰকাশলীলা প্ৰকট কৰিলেন । এই দিবস তিনি ভক্তভাব ও আবেশভাব সংবরণপূর্বক অমায়ায় স্বস্বরূপে বিষ্ণুখট্টায় সাতপ্রহরকাল উপবিষ্ট ছিলেন । তাহার ইঙ্গিতক্রমে ভক্তগণ শ্ৰীগৌরনারায়ণের ‘রাজরাজেশ্বর অভিষেক’ যথাবিধি সম্পন্ন করিয়া পূজা করিলেন। শ্ৰীগৌরসুন্দাবু নিজ শ্ৰীচরণ অকপটে প্রসারিত করিয়া সকলের অভীষ্টপূজা গ্ৰহণ করিলেন । এই ‘সাত প্ৰহরিয়া” মহাপ্ৰকাশলীলায় গৌরসুন্দর বিষ্ণুর সকল অবতারের রূপসমূহ প্ৰকাশ করিয়াছিলেন। *
দশমে-শ্ৰীধরকে বর প্রদানের পর মহাপ্ৰভু মুরারি গুপ্তকে সপরিকর রামরূপ প্রদর্শন করিয়া মুরারির প্রাৰ্থিত বর প্রদান করেন। অনন্তর হরিদাসেব মাহাত্মা কীৰ্ত্তন করিয়া হরিদাসকে প্রার্থনানুরূপ শুদ্ধভক্তি বর দিলেন। অদ্বৈতকে তদীয় পূর্ববৃত্তান্ত ও গীতাপাঠ পরিবর্তনের বৃত্তান্ত স্মরণ করাইয়া দিয়া সমবেত ভক্তগণকে যথাপ্ৰাথিত বরদানে কৃপা করিলেন । মহাপ্ৰভু প্ৰথমে মুকুন্দকে সমন্বয়বাদীর অভিনয়কা'বীর আদর্শ-প্ৰদৰ্শনকারী বলিয়া উপেক্ষা

